
دابەشبونى جوگرافی ناوچە شوێنەوارییەکان و 
چۆنیەتى پەرەپێدانیان لە قەزاى  

ڕانیە)لێکۆڵینەوەیەک لە جوگرافیاى 

 :پوختە
بنەما   لە  یەکێک  بە  شوێنەوارییەکان  ناوچە 
توانستێکى   و  گەشتیارى  ڕەخساندنى  سەرەکییەکانى 

دادەنرێت،   مرۆیی  بە  گرنگى  توێژیینەوەیەدا  لەم 
ناوچە  ناونیشانی   جوگرافی  دابەشبونى 

قەزاى  لە  پەرەپێدانیان  چۆنیەتى  و  شوێنەوارییەکان 
گەشتوگوزار( جوگرافیاى  لە  )لێکۆڵینەوەیەک    ، ڕانیە 

لێی  ئ ناوچە  امانج  دابەشبونی  چۆنیەتی  دەرخستنی 
قەزاکەدا،   لە  پەرەپێدانیەتی  و  شوێنەوارییەکان 

ناوچە  گرفتەکانی  خستنەڕوی  هەروەها 
ئامانجی  شوێنەوارییەکانە،   بە  گەیشتن  بۆ 

شیکاری   و  وەسفی  میتۆدەکانی  توێژیینەوەكە، 
بەکارهێنراون، لەگەڵ بەكارهێنانی سیستەمی زانیارییە  

دروستكردنی    (Arc GIS v.10.8)ەكان جوگرافیی بۆ 
و   توێژینەوە  ناوچەی  بە  پەیوەندیدار  نەخشەی 
قەزاکەدا. لە  شوێنەوارییەکان  ناوچە    دابەشبونی 
لە   توێژینەوەکە بە چەند دەرەنجامێک گەیشتوە، لەوانە

ناوچەى شوێنەوارى بونیان    ٦3قەزاى ڕانیە نزیکەی  
گەشتیاران.   ڕاکیشانى سەرنجى  بۆ  هۆکارن  و  هەیە 
بە   شوێنەوارييەكان  ناوچە  جوگرافى  دابەشبونى 
جۆرێکە کە لە يەكەوە نزيكن، بێگومان ئەمەش گرنگە  
كەمدا  ماوەيەكى  لە  دەتوانن  گەشتياران  لەبەرئەوەى 

شوێنەوار ناوچەی  چەندين  بە  سەردانى  بكەن  ی 
كەم و   .تێچونێكى  ناوچەکە  ئابوریی  پەرەپێدانی  بۆ 

گرنگی   پێویستە  گەشتوگوزاری،  کەرتی  پێشخستنی 
ناوچە  بۆ  گواستنەوە  ڕێگای  ڕاکیشانى  بە  بدرێت 
شوێنەوارییەکانی سنورى قەزاکە و ناساندنى زیاتر و  

 دەرخستنى توانا گەشتیارییەکانى ناوچەکە. 
)شوێنەوار، پەرەپێدان، قەزای ڕانیە،   وشەکان: ەکلیل 

 .قەڵا، گەشتوگوزار( 

 پێشەکى: 
دابەشبونى ناوچە شوێنەوارییەکان تەنها کاریگەرییان لەسەر ناساندن و گێڕانەوەى دیرۆکى جوگرافی شوێنەکان  
نییە بە تەنها، بەڵکو ڕاستییەک بونى هەیە کە هەر ناوچەیەکى شوێنەوارى گەواهیدەرى بونى شارستانیەت و مێژوى  

بێت، لە کۆتاییدا دەبێتە هۆکارێکیش بۆ سەرنج ڕاکێشان بۆ ناساندنى ژیانى گەلانى    ڕابردوى گەل و نەتەوەیەک
پێشوتر، ئەمەش دەبێتە بنەمایەک بۆ دروستبونى جۆرێک لە جۆرەکانى گەشتوگوزار کە ئەویش گەشتوگوزارى  

ارا لە پەرەپێدانى مێژویى و شوێنەوارییە. گەشتوگوزار لقێكى گرنگ لە جوگرافيايى ئابورى پێكدەهێنێت و ڕۆڵێكى ك
و  ڕۆشنبيرى  و  فيكرى  و  شارستانى  گرنگی  ئامرازێكى  هۆكارو  بە  گەشتوگوزار  هەروەها  دەگێرێت.  ئابورى 

  كۆمەڵايەتى دادەندرێت، هەروەها ڕۆڵێكى گرنگ لە ئابورى وڵاتاندا دەبينێت. 
ێت کە كۆمەڵە كەسێك لە گەشتوگوزار كۆمەڵە دياردەو چالاكييەكى مرۆييە و ئەو پەيوەندييە كاتێک دروست دەب

شوێنى نيشتەجێىبونى هەميشەيى كە بە گەشتيار ناسراون بچن بەرەو ناوچەيەكى دەرەوەى شوێنى هەميشەييان  
  و دور لە هێنانەدى قازانجى ماددى. 

لەم ڕوانگەيەوە گرنگیدان بە پەرەپێدانى گەشتوگوزارى بە پێداويستيیەكى گرنگ دادەندرێت، لەبەرئەوەى دەبێتەهۆی 
بوارەكانى  گ زيادكردنى  بێكارى و  نەهێشتنى  ميانەى  لە  ژيان  ئاستى  بەرزكردنەوەى  ئابورى وڵات و  ەشەپێدانی 

كاركردن، هەروەها گەشەسەندنى بارى كۆمەڵايەتى و ڕۆشنبيرى، ئەمانە گشتيان بە پەرەپێدانى گەشتوگوزاریەوە  
  بەندن. 

ەشبونى بەسەر شوێنە جیاوازەکانى دەکرێت لەسەر  قەزاى ڕانیە بەهۆى بونى کومەڵێک ناوچەى شوێنەوارى و داب
بنەماى زانستى و بە پشت بەستن بە توانستە جوگرافییەکانی گەشتوگوزار پەرەیان پێبدرێت و بکرێنە بنەمایەکى  

 ئابورى گرنگ بۆ ناوچەکە. 

 کێشەى توێژینەوە: 
 کێشەى توێژینەوە بە پرسیار دەست پێدەکات بەم شێوەیە: 

توێژینەوە خاوەنی توانستە مرۆییەکانە بە تایبەت شوێنەوارەکان، بە مەبەستی پەرەپێدانی گەشتیاری  ئایا ناوچەی  -1
 و ڕاکێشانی گەشتیاران؟

ئایا نەبونی خزمەتگوزاری کنە و پشکنین لە ناوچەی توێژینەوە ڕێگر بوە لە ناساندن و سود لێوەرگرتنی بۆ  -2
 چالاکی گەشتوگوزاری؟

 گريمانەى توێژینەوە 
وێژينەوەيەكى زانستى پێويستە لە گريمانەيەك يا چەند گريمانەيەكەوە سەرچاوەى گرتبێ، ئەم توێژينەوەيە  هەر ت

 لەم گريمانانەى خوارەوە سەرچاوەى گرتوە:
پەرەپێدانى  -1 مەبەستى  بۆ  شوێنەوارییەکان  ناوچە  تایبەت  بە  مرۆییەکانە  توانستە  خاوەنى  توێژينەوە  ناوچەى 

  گەشتوگوزارى. 
خزمەتگوزاری کنە و پشکنین لە ناوچەی توێژینەوە ڕێگربوە لە ناساندن و سود لێوەرگرتنی بۆ چالاکی    نەبونی  -2

 گەشتوگوزاری لە ناوچەکەدا. 
  گرنگى توێژینەوە 

ڕاکێشانی   توانستەکانی  لە  یەکێک  بکرێنە  دەگونجێت  شوێنەوارییەکان  ناوچە  کە  لەوەدايە  توێژينەوەکە  گرنگى 
وژانەوەی سەرخان و ژێرخانی ئابوری و ڕەخساندنی هەلی کار و هێنانی دراوی بیانی  گەشتیاران بۆ ناوچەکە و ب
 و هوشیاری نەتەوایەتی.  

 ئامانجى توێژینەوە 
 بريتيە لە:  ئامانجى سەرەكى توێژینەوە 

 دەرخستنی چۆنیەتی دابەشبونی ناوچە شوێنەوارییەکان و پەرەپێدانیەتی لە قەزاکەدا.-1
  گرفتەکانی ناوچە شوێنەوارییەکانە. خستنەڕوی -2

 ميتۆدى توێژینەوە 
هەمو توێژینەوەيەكى زانستى پێويستە پەيڕەوى ميتۆدێكى زانستى يان زياتر بكات بە مەبەستى گەيشتن بە ئامانجى  
توێژينەوەكە، بۆيە لەم توێژينەوەیە پشت بە ميتودى )وەسفى و شيكاری( بەستراوە، بە جۆرێك بۆ دەرخستنی  

جوگرافییەکان میتۆدی وەسفی بەکارهاتوە، و بۆ شیکردنەوەی داتا و فۆرمی ڕاپرسی پشت بە ميتۆدى   توانستە
 شيكاری بەستراوە. 

بەگوێرەى ئەو دو ميتۆدەى كە ئاماژەى بۆ كرا، واى خواستوە پشت بە هەردو سەرچاوەى ئۆفيسى و كێوماڵى  
ناوە بۆ چۆنیەتى پەرەپێدانى ناوچە شوێنەوارییەکان  مەيدانى ببەسترێت، بۆ ئەو مەبەستە فۆرمى ڕاپرسیمان بەکارهێ

 بە مەبەستى گەشتوگوزار. 
 ناساندنی ناوچەی توێژینەوە: 

باكورى   بەشى  و  پارێزگاكە  خۆرئاواى  باكورى  دەكەوێتە  و  سلێمانى  پارێزگاى  بە  سەر  قەزاكانى  لە  يەكێكە 
(  195٦وە. ئەم قەزايە تاوەكو ساڵى)( دا نيشان درا1خۆرهەڵاتى هەرێمى كوردستان و عێڕاق. وەك لەنەخشەى )

،  195٨يەكێك بوە لە قەزاكانى سەر بە پارێزگاى هەولێر، بەڵام دواتر خراوەتە سەر پارێزگاى سليمانى )حسن،  
)٤2٤لا پانى  بازنەكانى  نێوان  دەكەوێتە  ئەسترۆنۆمیيەوە  پێگەى  لەڕوى  هێڵەكانى  30.7-3٦.3٦(.  باكورو   )

( دا نیشان دراوە. قەزاى ڕانيە لە بەشى باكورى هاوسنورە 2ەک لە نەخشەى )( خۆرهەڵات و٤٤.55  -٤٤.30درێژى)
لەگەڵ هەريەك لە قەزاكانى )سۆران و شەقڵاوە(، كە سەر بە )پارێزگاى هەولێر(ن، لە بەشى باشور و باشورى  

ەزاى  خۆرهەڵاتيشى هاوسنورە لەگەڵ زێى بچوك و )قەزاى دوكان(، لە بەشى خۆرهەڵاتيشى هاوسنورە لەگەڵ )ق
پارێزگاى هەولێرە.  بە  باشورى خۆرئاواش هاوسنورە لەگەڵ )قەزاى كۆيە( كە سەر  پشدەر(، بەشى خۆرئاوا و 

 (دا نیشان دراوە. 2هەروەک لە نەخشەى )
كاروانە   ئەو  ئەوەى  بەهۆى  وايە،  پەيوەندى  ئەڵقەيەكى  وەك  کە  هەیە  گرنگى  جوگرافی  شوێنێكى  ڕانيە  قەزاى 

كۆيەوە بە)ڕانيە(دا تێدەپەڕن و لەوێشەوە بەرەو قەڵادزێ دواتريش بەرەو شارى )سەردەشت(ى بازرگانيانەى كە لە  
(. واتە قەزاى ڕانيە كەوتۆتە سەر ڕێگاى بازرگانى نێوان وڵاتانی عێراق و ئێران،  9، لا2009أحمد،  ئێران دەڕۆن)

نگى هەبێت بەتايبەتى لەبوارى  لەڕوى هەڵكەوتەى شوێنييەوە بايەخێكى گرتوێژينەوە  ئەمەش واى كردوە ناوچەى  
 بازرگانى. 

 شوێنی ناوچەی توێژینەوە بە گوێرەی پارێزگاى سلێمانی و هەرێمی كوردستان و عێڕاق 

 سەرچاوە: کارى توێژەران بە پشت بەستن بە:
، نەخشەی هەرێمی کوردستان و Gisحکومەتی هەرێمی کوردستان، وەزارەتی پلاندانان، بەڕێوەبەرایەتی ئاماری سلێمانی، هۆبەی    -١

 ، بڵاونەکراوە. ٢٠٢٣پارێزگای سلێمانی و قەزای ڕانیە، 
 Arc Gis 10.8بەکارهێنانى سیستەمى زانیاریە جوگرافیەکان-2

 ێڕى قەزاى ڕانیە ( شوێنى ئەسترۆنومى و کارگ٢نەخشەى )

 
 سەرچاوە: کارى توێژەران بە پشت بەستن بە:

ماستەر،  -1 نامەی  پەرەپێدانیان،  ڕەهەندەکانی  و  ڕانیە  قەزای  دێهاتییەکانی  نشینگە  شوێنیی  شیکردنەوەی  مەهدی،  محمد  سیروان 
 .5، لا2017بڵاونەکراوە، کۆلێژی زانستە مرۆڤایەتییەکان، زانکۆی ڕاپەڕین، 

 Arc Gis 10.8بەکارهێنانى سیستەمى زانیارییە جوگرافییەکان-2

 تەوەری يەكەم: دابەشبونى شوێنى ناوچە شوێنەواریيەكان لە قەزاى ڕانیە 
بونەتە لایەنێکى   لە هەندێک وڵات  بنەما گرنگەکانى گەشتوگوزار دادەنرێت،  لە  یەکێک  ناوچە شوێنەوارییەکان بە 

سەرچاوەى داهاتن بۆ زۆر وڵاتان، ئەم  گرنگییە زیاتر دەبێت هەرچەندە شوێنەوارە  سەرەکى گەشتوگوزار، چونکە  
 (. ٨١، لا200٦مێژوییەکان دەگمەن و دانسقە بن لە ناوچەکەدا)توفیق، 

قەزاى ڕانیە یەکێکە لەو قەزایانەى کە خاوەنى میژویەکى کۆنە، شوێنەوارە میژوییە کۆنەکانی ئەم ناوچەیە تەمەنیان   
)زادە،  دەگەڕێتەوە   زاین  لەناوچەکە نزیکەى )9، لا200٤بۆ هەزارەى دوەمى پێش  لە  ٦3(،  ( شوێنەوارى مێژویى 

الأثار،   )المدیریة  بونیان هەیە  لە  350-3٤٨، ص1970قەڵات و گرد و گۆڕستان  لە هەڵمەتێکى پشکنینى فراوان   ،)
شوێنەوارى دەستنیشانکراون  ( گردى  ٤0( نزیکەى )1955-195٤ناوچەى گۆمى دوکان و دەشتى بیتوێن لەساڵى )

لە گرنگترینان )گرى باسموسیان و گردى دێمە و گردى کامەریان و گردى قوڕەشینە و گردى دوگردان و گردى  
 (. 12، لا200٤شمشارەیە)قەرەداغی، 

( بۆمان دەردەکەوێت کە قەزاى ڕانیە خاوەنى چەندین شوێنەوارى گرنگە، کە بەسەر  3بەسەرنج دان لە نەخشەى )
دەکەوێتە   هەریەک کە  ڕانیە  )قەڵاتى  قەزاکە:  سەنتەرى  لە  لەوانە  دابەشبوە،  جیاواز  شێوەیەکى  بە  ناحیەکان  لە 

 سەنتەرى شارەکە لە ئێستادا گەڕەکێکە لە شارەکە، گردە دێمە و گردى شمشارە و گردى بۆسکین بونیان هەیە(. 
ەک، وارنکەى سەرو، شارستین، ئیبراهیم  لە ناحیەى چوارقوڕنە )چەندین گردى شوێنەوارى بونیان هەیە، وەکو گول

 کەچەڵ، باب و کوڕ( وە قەڵاتى قروچە و گردى )سەلکى و سەرخرمە و بڵێڵ و ئالیاوە( بونیان هەیە. 
هەروەها ناحیەی حاجیاوا چەندین شوێنەواری دێرینی لەخۆگرتوە، گرنگترینیان ئەشکەوتی )دۆڵناران، حەزرەتی  

کانی دۆڵناران و گەرمکەداڵ لە بەشی باکوری خۆرهەڵاتی ناوچەکە، هەروەها  ئیبراهیم( ئەوانیش کەوتونەتە گوندە
گردەکانی تری وەک و )گردی تلێ، پوکەی سەرو، کانی ماران، نەمرود( کەوتونەتە باشی باکور و باشوری ناحیەکە. 

کانی توان( کە    جگە لەمانە پاشماوەی شوێنەواری گۆڕستان لە ناوچەکە بەدیدەکرێت وەک )شێخ وەفا، داربی بادام،
ناحیەکە،  خۆرئاوای  و  ناوەڕاست  بەشی  لە  توان  کانی  و  بەرازە  قوڕە  و  زنگە  زنگ  گوندەکانی  نزیک  دەکەونە 

 . (119،لا2017)مەهدی،مێژوەکەیان دەگەڕێتەوە بۆ پێش زایین
بێتکار(،    شوێنەوارە مێژوییەکانی ناحیەی سەرکەپکان بریتین لە: )ئەشکەوتی گۆڕەبۆت، ئەشکەوتی بۆتێ، ئەشکەوتی

شوێنەواری  هەروەها  ناحیەکە،  خۆرئاوای  و  باکور  لە  سەرو  نۆرەی  و  بۆتێ  گوندەکانی  کەوتونەتە  ئەوانیش 
)ئەشکەریان( لە گوندی گوڵان کە پاشماوەی کۆن و گۆزەی تێدا دۆزراوەتەوە، لە بەشی باکوری خۆرهەڵات و  

ەوتۆتە گوندی مەحباب و ئەوەی تریان لە باشوری ناوچەکە دو شوێنەواری گۆڕستان بەدیدەکرێت، یەکێکیان ک
گوندی بەرد حوشترە، قەڵای زەڵ و قەڵاسەیدە شوێنەواری کۆنی هەڵکەندراون کەوتونەتە گوندەکانی سارتکە و  

 قەڵاسەیدە لە ناوەڕاستی ناحیەکە. 

ی گوندەکە گوندی بێتواتە کە دەکەوێتە خۆرهەڵاتی ناحیەکە و بە کۆنترین گوندی قەزاکە دادەندرێت، لە باشور 
ناوچەی شوێنەواری دێرینی تێدا دۆزراوەتەوە لەوانە )قەڵای تەختی خورشیدی خاوەری زەمین، کونە قەڵات، پیرنە،  
سیمینان( کە مێژوەکەیان بۆ سەردەمی ئەکەدییەکان دەگەڕێتەوە، هەروەها سێ ئەشکەوتی تریش کەوتونەتە گوندی  

قەڵاتەکا ناوچەکە  باکوری  بەشی  لە  و  سەرئەشکەوتان،  هەرتەل  گوندەکانی  دەکەونە  کە  قەڵاتەجو(  )گاروان،  نی 
هەرمک، قەڵای سەروچاوە کەوتۆتە بەشی باشورەوە، لە بەشی خۆرهەڵات و خۆرئاوای ناحیەکە چەند گردێکی 
)ئامانج، جوت سوێسکە، خڕە گریسە( کە کەوتونەتە گوندەکانی ئامانج و   تێدایە ئەوانیش گردەکانی  شوێنەواری 

 . (119،لا 2017)مەهدی،ە و زیخانشکارتە و سوێر
بە   ناوچەکە  پاشماوە دێرینەکان ئەوە دەسەلمێنن کە  بونی شوێنەوار و  بڵێین  ئەو ڕاستییەی، کە  لێرەدا دەگەینە 
 درێژایی مێژو سەنتەرێکی ئاوەدانی بوە، ئەمەش کاریگەری هەبوە لەسەر دابەشبون و گەورەیی قەبارەی نشینگەکان. 

ى شوێنەوارى گرنگ لە دەڤەرى ڕاپەرين و گرينگى ناوچە شوێنەوارییەكانى لە ڕوى  بەهۆى بونى كۆمەڵێك ناوچە
مێژويەوە، كە ئەمانەش تەواوى گرد و ئەشكەوت و هەڵكۆڵدراوە كۆنەكان لە ناوچەكەدا لەخۆ دەگرێت، هەروەها  

ینی. لێرەدا چەند  بونى چەندين گۆرى كەسايەتيیە ناسراوەكان و ديارەكان، و بونى چەندين ناوچەى شوێنەواری ئای 
 ناوچەیەکى شوێنەوارى دەناسێنین کە گرنگى و تایبەتمەندى خۆیان هەیە بەم شێوەیە: 

 :يەكەم : گولەك 

گردەکە   بەرزی  چوارقوڕنە،  شارۆچكەى  خۆرهەڵاتى  دەكەوێتە  مێژويیە  شوێنەوارى  ناوچەيەكى  گولەك  گردى 
( ڕاپەڕين  9دەگاتە  شوێنەوارى  بەڕێوەبەرايەتى  تيمەكانى  لايەن  لە  هەڵكۆڵين  كارى  ئەنجامدانى  دواى  بە  دوا  (م، 

ه مێژویى  شارستانى  چينێكى  چەند  شوێنەواريیەدا  گردە  لەم  كە  بۆ  دەركەوت  دەگەرێتەوە  كۆنترينيان  كە  ەيە، 
سەردەمى  شوێنەوارێكى  پارچە  و  كەلوپەل  چەند  گردەكە  سەرەوەى  بەشى  لە  و  ئاشوريەكان،  سەردەمى 
بە   دەكرێت  و  دەكێڵدرێت  جوتيارێكەوە  چەند  لايەن  لە  گردە  ئەم  سالانە  هەرچەندە  دۆزراوەتەوە،  ئيسلامیيەكان 

کە و ناوچەکانی دەوروبەری دەردەکەون، بەڵام ئەم گردە هەر بە بەرزى ( دا گردە1كشتوكاڵ هەروەک لە وێنەکانی )
ماوەتەوە و ڕێگاى گەيشتن بەم ناوچە شوێنەوارييە ئاسانە چونكە دەكەوێتە بەشى باشورى ڕێگاى نێوان چوارقوڕنە  

 (. 2012کم( )جیراد،  3و دەربەند بە دورى)

 ( گردی گولەک 1وێنەکانی )

 
 9/5/2023لەلایەن توێژەرانەوە گیراوە لە ڕێکەوتى سەرچاوە: 

 
 دوەم : تەختى خورشيدى خاوەر زەمين 

ناوچەيەكى شوێنەوارییە لە ناحيەى بێتواتە دەكەوێتە ناوچەيەكى شاخاوى گوندى بێتواتە و دەروانێتە سەر دۆڵى 
بەردێکی شێوە تەختی داتاشراوی گەورە و   لە  بریتییە  نزیک دامێنی گردێکی گەورە بێتواتە، کە  لە  نوسینەکانی 

بێتواتە)حمە،   قەڵای  دەڵێن  پێی  کە  لا2017دۆزراوەتەوە،  بۆ 25،  دەگەرێتەوە  شوێنەواريیە  ناوچە  ئەم  مێژوى   .)
سەردەمى چاخى بەردينى كۆن، پێكهاتەى ئەم ناوچە شوێنەواريیە بريتيیە لە كۆمەڵیک نەخشى سەر بەرد، و چەند  

ل شوێنەوارى  چەند  گردێكى  شوێنەوارييە  ناوچە  ئەم  باكورى  بەشى  لە  هەروەها  هەیە،  بونی  دەوروبەرى  ە 
ئەشكەوتێك هەيە و لە هەندێك لەم ئەشكەوتانەدا كۆمەڵێك كەلوپەلى سەردەمى چاخى بەردينەكان دۆزراوەتەوە. 

بەڵا هەيە  ئەشكەوت  شێوەى  هەڵكۆڵدراوبە  چاڵى  )حەوت(  شوێنەواريیە  ناوچە  ئەم  باشورى  بەشى  ئەمانە لە  م 
 سروشتى نين و دەسكردن وە لە ناوياندا چەند بەڵگەيەكى شوێنەوارى دۆزراوەتەوە.

  سێيەم : باب و كوڕ 
ڕۆخى   سەر  كشتوكاڵیيەكانى  دەشتە  لە  چوارقوڕنە  شارۆچكەى  خۆرهەڵاتى  دەكەونە  شوێنەوارن  گردى  دو 

ەنجامدانى كارى توێژينەوەى زانستى  دەرياچەى دوكان، ئەم دو گردە لە شێوەى تەپۆلكەى نزم دەردەكەون دواى ئ
لە لايەن تيمەكانى بەرێوەبەرايەتى شوێنەوارى ڕاپەرين دەركەوت كەوا ئەم دو گردە كۆمەڵێك كەلوپەل و پارچەى 
شوێنەوارى بە نرخيان تێدايە كە هەردو گردەكە بريتين لە دو بيناى گەورە و مێژوەكەيان بۆ سەردەمى سۆمەريەكان  

اى شوێنەوارناسان پێدەچێت ئەم دو بينايە وەك و پەرستگە سوديان لێوەر گيرابێت بەپێى ئەم  دەگەڕێتەوە، بەپێى ڕ
كەلوپەل و پارچە دۆزراوانە، هەرچەند ساڵانە ئەم گردانە دەكەونە ژێر ئاوى دەرياچەى دوكانەوە بەڵام لە ئێستادا 

ڕێگاى گەيشتن بەم دورگانە لە وەرزى  ( دا دەردەکەوێت،2تەنها گردێکیان ژێر ئاو کەوتوە هەروەک لە وێنەکانی )
 (. 2015-2012هاويندا ئاسانە چونكە دەكەونە نزيك ڕێگاى سەرەكى نێوان چوارقورنە و پشدەر)سکوڵ بول، 

 ( / باب و کوڕ 2وێنەکانی )

  
 9/5/2023سەرچاوە: لەلایەن توێژەرانەوە گیراوە لە ڕێکەوتى 

 چوارەم : ئەشكەوتى بێتكار 

( دا دەردەکەوێت،  3ئەشكەوتێكى شوێنەوارى گەورەيە و دیمەنێکی سەرنج ڕاکێشی هەیە هەروەک لە وێنەکانی )
ئەشكەوتە   ئەم  ڕانيە،  ناحيەى سەركەپكانى قەزاى  نۆرە لە سنورى  باشورى خۆرئاواى گوندى  دەكەوێتە بەشى 

مەترە    11مەترە و پانى    3٦ەی زياتر لە  م( ئەم ئەشكەوتە بەرزاییەک٨79دەكەوێتە قەتپاڵى چياى ماكۆك بە بەرزى ) 
لە دۆڵى ئەشكەوتێ بەرامبەر گردى ترمەندۆك، لە سەروى ئەشكەوتەكە كانيەكى لێيە پێى دەڵێن گوێزلينگە و لە 
پشتى ئەشكەوتەكە كانیيەكى ترى لێيە بەناوى ئاوى مێوێ، بۆ گەيشتن بەم ئەشكەوتە لە گوندى نۆرەوە پێويستت 

( كە20بە  هەيە  خولەك  لە سەردەمى    (  گوايە  ناوچەكە  خەڵكى  وتەى  پێى  بە  هەيە،  ڕۆيشتن  بەپێ  ڕێگاى  تەنها 
حەزرەتى ئیبراهيم لەم ئەشكەوتەدا بت دروست دەكرا، هەر بۆيە ئەم ناوەى لێنراوە، بەپێى وتەى خەڵكى ئەم دەڤەرە  

ديوى چيايەكە لە ڕاست  گوايە لەم ئەشكەوتەوە ڕێگايەك هەيە لە شێوەى تونێڵ كەوا چياى ماكۆك دەبرێت و بەو 
بزر   كونە  ئەم  و  بوە  داڕمان  توشى  ئەشكەوتەكە  ئێستادا  لە  بەڵام  دەردەكەوێت،  ئاوى سەروچاوە  سەرچاوەى 

 (. 2013بوە)تيمى شوێنەوارناسى فەرەنسى، 

 ٨/5/2023سەرچاوە: لەلایەن توێژەرانەوە گیراوە لە ڕێکەوتى 

 ئەشكەوتى دۆڵناران پێنجەم :  
ئەشکەوتی دۆڵناران دەکەوێتە چیای ماکۆک، هەر لە کۆنەوە وایانگێڕاوەتەوە کە نەمرود پڕی ئەشکەوتەکە داری  

ئیبراهیم پێغەمبەری هاوێشتۆتە ناو ئاگرەکە)باوەیلی،   (، )دۆڵناران(  2، لا200٨کۆکردۆتەوە و ئاگری تێبەرداوە و 
وێنى حەوانەوەى بەردى. گشت ئەشكەوتەكان بە تەنيشت یەکترەوەن. لە بریتیین لە زنجيرەيەك لە ئەشكەوت و ش

 ناو ئەشکەوتەکان جۆرى جياواز لە پارچەى شوێنەوارى يان پاشماوەى بەردى هەيە.   
  شەشەم : گردى بازموسيان 

يەكەمجار لە نێوان  بريتيیە لە گردێكى شوێنەوارى لەسەر كەنارى دەستە ڕاستى زێى بچوك لە دەشتى )ڕانيە(،  
( كارى هەڵكۆلين بۆ ئەم شوێنەوارە لەلايەن زانايانى شوێنەوارناسى عێراقى ئەنجام دراوە  195٨-195٦ساڵەكانى )

م( 1500وەك و بەشێك لە چالاكى فرياكەوتن، گردى باسموسيان بريتيە لە گردێكى نيشتەجێبون. ڕوبەرەكەى )
كە بريتيیە لە يەكێک لە گەورەترين   تەنيشت گردى )شمشارە(وەيەپێ(یە بە  75م / 23پێ(یە و بەرزيیەكەى )٤900)

پاشماوەكان لە دەشتى )ڕانيە(، لەو كاتەى كنەو پشكنينى بۆ ئەنجام دراوە گوندێك لە باشورى خۆرهەڵاتى گردەكە 
سيان  سەردەمەكانى گردى بازمو هەبوە كە لەسەرەتاى بيستەكان دروستكرابو ئەم شوێنەوارە ئێستا ژێرئاو کەوتوە،

( چينى نيشتەجێبونى دەرخستوە لە  1٦بریتین لە: )سامەرا، ئوروك، ئاشورى ناوەراست، عەبباسى(، هەڵكۆلینەكان )
 (. 2012ماوەى نێوان ڕۆشنبيرى سامەرا )هەزارەى شەشەمى پێش زاين(  بۆ )سەدەى نۆيەمى زاينى( )جیراد، 

  حەوتەم : گردى شمشارە 
(كم لە خۆرئاواى  5(كم لە باشورى خۆرهەڵاتى ڕانيە و )7بچوك بە دورى )ئەم گردە دەكەوێتە لاى ڕاستى زێى  

دەربەندى ڕەمكان )گەلى سەنگەسەر(، يەكێكە لە هەرە گرنگترين و پڕبايەخترين گردە شوێنەواريیەكانى كوردستان  
ا شوێنەوارى  (م، بەڵام لە ئێستادا تەني  330( م و درێژيیەكەى )٦0(م و پانيەكەى )19كە بەرزییەکەی دەگەیشتە )

(ى  1959  -195٤گردێكى نيمچە درێژ كۆڵە و بەرز ماوەتەوە بەهۆى دروستكردنى بەنداوى دوكان لە نێوان ساڵانى )
    . زایينى، لە زستاندا ئاوى بەنداوەكە دایدەپۆشێت و هاوينان دەردەكەوێتەوە

 

 ( دابەشبونى ناوچە شوێنەوارییەکان لە قەزاى ڕانیە 3نەخشەی)

 
 کارى توێژەران بە پشت بەستن بە:سەرچاوە: 

 Arc Gis 10.8بەکارهێنانى سیستەمى زانیاریە جوگرافیەکان-1
2- MISSION ARCHEOLOGIQUE FRANCAISE DU GOUVERNORAT DE SOULAIMANIAH, Territorial 
dynamics in Northern Mesopotamia from palaeolithic to modern times, Report on the Spring Mission 
28 February- 15 March 2013. 

 تەوەرى دوەم: گرفتەکانى بەردەم پەرەپێدانى شوێنەوارە مێژوییەکان لە ڕوى گەشتوگوزاری 
بۆ   گرنگی گەشتیاری شوێنەوارە مێژویییەکان  پاڵپشتێک  بونەتە  گەشتیاری  لەوەدایە کە شوێنەوارە مێژوییەکان 

 ناوخۆیی، بەو پێیەی بە یەکێک لە گرنگترین فاکتەرەکان دادەندرێن کە ڕۆڵیان لە پەرەپێدانی گەشتیاریدا هەیە. 
گەشتوگوزارييەكان    توانستە  لە  يەكێك  بە  شوێنەواریيەكان،  ناوچە  جيهاندا  هەرێمەكانى  زۆربەى  لە  پێيەى  بەو 

ە هەر ناوچەیەک چەندین  بونى ناوچە گەشتوگوزارییەکان لان  ێگومدادەنرێت، بە تايبەتى گەشتوگوزارى زانستى، ب
گیروگرفتى جۆراوجۆرى هەیە، بەڵام هەر یەکێکیان پەیوەندی بەو فاکتەرەوە هەیە کە بۆتە هۆى دروستبونى، لێرەدا 

فۆڕمێکى باس لە گرفتەکانى بەردەم پەرەپێدانی شوێنەوارە مێژوییەکان دەکەین لە ناوچەى توێژینەوە کە لە ڕێگەى  
(دا نیشان  1ڕاپرسییەوە گرفتەکانى بەردەم پەرەپێدانى ناوچە شوێنەوارییەکان خراوەتەڕو، هەروەک لە خشتەى )

 دراوە:
بونى چەندین ناوچەى شوێنەوارى لە قەزاى ڕانیە بەدیدەکرێت، دەکرێت بکرێنە    هاوکارى نەکردنى حکومەت: -1

ەى گەشتیارى تێدا دروست بکرێت بە هاوکارى حکومەت،  ناوچەیەکى گەشتیارى گرنگ و لەگەڵیدا چەندین پڕۆژ
بەڵام کەمترین گرنگى بەم لایەنە دراوە بەم هۆیەوە دواى ئەنجامدانی ڕاپرسی لەگەڵ خەڵکى ناوچەکە ئەنجامى  

%ى خاوەن پرۆژە گەشتیاریەکان گرفتى کەمى هاوکارى حکومەتیان هەیە، کە  9٦ڕاپرسیەکەمان دەرکەوت کە لە  
 مەت هیچ جۆرەى هاوکارییەکى نەکردون لەم بارەیەوە. پێیان وایە حکو

خراپى ڕێگاوبان لە دەروبەرى ناوچە شوێنەوارییەکان، هەرچەندە لە ناوچەى توێژينەوەكەدا بنەما جوگرافييە    -2
مرۆییەکان هەبێت، بەڵام بەهۆى كۆمەڵێك گرفت و كۆسپەوە پێش نەكەوتوە و بە دواكەوتويى ماوەتەوە بە تايبەتی  

بو گەشەكردنى  لە  و  پەرەپێدان  بۆ  ڕێگايانە  ئەم  چالاكى  و  چۆنێتى  و  چەندێتى  هەڵسەنگاندنى  گواستنەوە،  ارى 
پێشكەش بە كەرتى گەشتوگوزارى ناكات، چونكە  گەشتوگوزار، بەم شێوەى ئێستا خزمەتگوزارى پێويست و تەواو  

گواستنەوە و گەياندنى گەشتياران  گەشتوگوزار پێويستى بە ڕێگاوبان و شێوازى هەمەجۆر و پيشكەوتو هەيە، بۆ  
بە ناوچەو شوێنە گەشتوگوزارى و دامەزراوەكانى بە ئاسانى و تێچونی كەم، بۆيە لەم ڕوانگەيەوە دەتوانين هۆكارى 
ڕێگاوبان   ڕاكێشانى  و سەختە،  شاخاوى  کە  ناوچەكە  سروشتى  بۆ  بگەڕێنینەوە  توێژینەوە  ناوچەى  لە  ئەمەش 

ر هەيە، بۆيە لە ناوچەى تویژینەوەكەدا هەست بە كەموكوڕى و تەسكى ڕێگاكان  پێويستى بە كات و سەرمايەى زۆ
 % دانيشتوانى ناوچەكە بە گرفتێكى سەرەكى هەژماری دەكەن. 9٤دەكرێت، لەم بارەيەوە 

کە    -3 گرفتێکە  شوێنەوارییەکان  ناوچە  دەوربەرى  لە  فراوان  ڕوبەرى  بە  ٨٨نەبونى  ناوچەکە  دانیشتوانى  %ى 
   ێنن، چونکە سروشتى ناوچەکە ڕێگاى نەداوە کە پرۆژەى گەورە و ڕێگاى فراوان دروست بکرێت. دەستیەوە دەناڵ

پرۆژە گەشتیارییەکان کە بە    خراپى هەڵکەوتەى شوێنى ناوچە شوێنەوارییەکان   -٤ زیادکردنى  بۆتە گرفتێک بۆ 
 % دانیشتوانى ناوچەى توێژینەوە لێی نیگەرانن. 7٦ڕێژەى 

گوزارى لە دەوربەرى ناوچە شوێنەوارییەکان  لەوانە  چێشتخانە و كافتريا و دوكانە  نەبونى پرۆژەى گەشتو  -5
بازرگانى و شوێنەكانى كات بەسەربردن و خۆشگوزەرانى لە ناوچە گەشتوگوزارييەكان، هەمو ئەم خزمەتگوزاريیانە  

دەتوانرێت دانيشتوانى ئەو   بۆ پڕكردنەوەى پێداويستييەكانى گەشتياران پێويستن بەرامبەر بەو خەرجيانەى دەيكەن،
% ئەم گرفتەيان وەكو گرفتێكى سەرەكى ناوبردوە ٨3ناوچانە سودى لێوەربگرن، دانيشتوانى ناوچەكە بەڕێژەى  

 ئەمەش بۆتە گرفتێکى دیار بۆ بزاڤى گەشتیارى ناوچەکە.کە هۆکار بوە بۆ کەمی گەشتیار، 
% پێیانوایە ئەمە گرفتێک بوە  5.٦یارى، تەنها ڕێژەىدیارى نەکردنى شوێنى شوێنەوارى وەکو ناوچەیەکى گەشت  -٦

لە ناوچەکە، هەرچەندە دیاریکردنی ناوچە شوێنەوارییەکان و ناساندنیان گرنگی تایبەتی هەیە بۆ گەشەپێدانی کەرتی 
 گەشتیاری.  

لە    -7 جیهان  وڵاتانى  تەواوى  لە  مێژوییەکان،  شوێنەوارە  بۆ  گەشتیارى  ڕێبەرێکى  ڕێبەرى  نەبونى  دیاریکردنى 
گەشتیارى دەست نیشانى ناوچە شوێنەوارییەکان دەکات و بەم هۆیەوە دەبێتە بنەمایەک بۆ ڕاکیشانى سەرنجى  
گەشتیارانى ناوەو دەرەوەى وڵات، بەم هۆیەوە ئەم گرفتە وەکو گرفتیکى دیارى ناوچە گەشتیارییەکان دیارى کراوە 

نەبونی کنە و پشکنین بۆ ئەو ناوچانە بۆ زانینی مێژوەکەی و دۆزینەوەی  % دەڵین ئەمە گرفتە بۆ  5.2تەنها بە ڕێژەى
 .  پاشماوەکان لە ناوچەکەدا

 

ێنەوارە مێژوییەکان بەردەم پەرەپێدانى شو ( فۆرمی ڕاپرسی دەربارەی گرفتەکانی1خشتەی )  
 
 

 
 

        
 

 

 1٨/03/2023سەرچاوە: فۆڕمى ڕاپرسى سەردانى مەیدانى :
 

 
 
 

 نەخێر  بەڵێ  جۆری گرفت  ژمارە 

٥ .٦ دیارینەکردنى شوێنى شوێنەوارى وەکو ناوچەیەکى گەشتیارى    1  ٩٤ .٤  

 ٢٤ ٧٦ خراپى هەڵکەوتەى  شوێنى ناوچە شوێنەوارییەکان  2

 ١٢ ٨٨ نەبونى ڕوبەرى فراوان لە دەوربەرى ناوچە شوێنەوارییەکان  3

 ٢٧ ٨٣ نەبونى پرۆژەى گەشتوگوزار هۆکارە بۆ کەمى گەشتیار ٤

 ٦ ٩٤ خراپى ڕێگاوبان  5

 ٤ ٩٦ هاوکارى نەکردنى حکومەت  ٦

٥ .٢ نەبونى ڕێبەرێکى گەشتیارى بۆ شوێنەوارە مێژوییەکان 7  ٩٤ .٨  

 گەشتیارى لە قەزاى ڕانیە تەوەری سێیەم: چۆنیەتى پەرەپێدانى ناوچە شوێنەوارییەکان لە بوارى  
 بددد  بوههددد  ی پێشدددوتر كددد وهخسددداندنی بدددارودۆخێوی جیددداواز لددد ڕه سدددتیت بددد ڵدهه  ك ی پەرەپێددددان پرۆسددد  

تی و ڕۆشددددنبیریدا، ڵایدددد كددددانی ئددددابوری و كۆم گشددددت بواره كان لدددد توانددددا مددددادی و مرۆییدددد  سددددتن بدددد پشددددت ب 
تدددوانین كانیدددان، دهی پێداویسدددتی و كارهوهڕوی پركردنددد كانی لددد  تاكددد بدددۆ  م كردندددی نیدددانێوی شایسدددت راهددد ف 

 : ڵێك خاڵ لەوانەر كۆم وە لەس خت بوات ج   وڵی داوهپێدان ه ش گ  بڵێین ك 
 كراو. ی پلان بۆ دانراو و ئاراست پرۆس -١
 رانیی شەپێدان ئامانجی دروست كردنی خۆشگوزهگ -٢
-21، ل2022)مصططططوفی و ئەوانیتططططر،  ڵگاكۆمدددد  لدددد  یدددد ی ه و توانایاندددد ڕخسددددتنی ئدددد گ ب بددددۆ  وڵی داوههدددد -٣
22( . 

لە پێناو گرنگیدان و پەرەپێدان بە ڕەوتى گەشتوگوزار پێویستە چەندین هەنگاو بنرێت چونکە لە ئیستادا قەزاى 
سلێمانى و بگرە هەرێمیش، لەم ڕانیە سیمایەکى دیارى گەشتیارییە لەسەر ئاستى ئیدارەى ڕاپەڕین و پارێزگاى  

بارەیەوە دەست نیشانى ئەو هەنگاوانەمان کردوە کە دەبنە هۆکارى پەرەپێدانى ناوچە شوێنەوارییەکان بۆ مەبەستى  
 گەشتیارى، ئەمەش لە ڕێگەى فۆڕمێکى ڕاپرسى و وەرگرتنى بۆچونى دانیشتوانى ناوچەکە بەم شێوەیەی خوارەوە: 

لە  -1 زیاتر  دانیش٨9ڕێژەى  وایە%ی  پێیان  ناوچەکە  لە   توانى  گەشتیارییەکان  ناوچە  ڕوبەرى  کردنى  فراوان 
دەوربەرى ناوچە شوێنەوارییەکان هۆکارێکە بۆ باشترکردنى ڕەوشى گەشتوگوزار لە ناوچەکە، چونکە دەکرێت  
پڕۆژەى گەشتیارى و کەپرو شوێنى حەوانەوەى زیاتر دروست بکرێت، بێگومان ئەمەش پێویستى بە هاوکارى  

 کومەت و دەزگا بەرپرسەکانەوە هەیە. ح
پەرەپێدانى    -2 بۆ  بنەمایەک  دەبێتە  شوێنەوارییەکان  ناوچە  نزیک  بۆ  هاتوچۆ  ڕێگاکانى  باشکردنى  و  ڕاکیشان 

ناوچە   نزیک  کەوتونەتە  کە  شوێنانەى  ئەو  بەتایبەتی  ناوچەکە  بۆ  زیاتر  گەشتیارى  هاتنى  و  گەشتوگوزار 
 %ی دانیشتوان جەختیان لەم خاڵە کردۆتەوە. 9٤بارەیەوە شوێنەوارییەکان، لەم 

فراوان    -3 بۆ  بنچینەیى  فاکتەرێکى  دەبێتە  بێگومان  تایبەت،  کەرتى  ڕێگەى  لە  گەشتیارى  پڕۆژەى  دروستکردنى 
حەوانەوەى  شوێنى  دەستەبەرکردنى  و  گەشتیار  سەرنجى  زیاترى  ڕاکێشانى  و  گەشتیارییەکان  ناوچە  کردنى 

پییانوابوە کە گرنگى  %  9٤.7روبەى ئەم پڕۆژانە، بەم هۆیەوە دانیشتوانى ناوچەکە بە ڕیژەى  سەردەمیانە لە دەو
 هەیە بۆ پەرەپێدانى گەشتوگوزار. 

دروستکردنى گوندى شوێنەوارى ئەم جۆرە پڕۆژە ئامانج لێی بریتییە لە نمایشکردنى تەواوى لایەنى مێژویى   -٤
% وەک خاڵێکی گرنگ ئاماژەیان  7٨.7م شوێنانە. بەم هۆیەوە  ئەم ناوچەیە بە دروستکردنەوەى میژوى ژیان لە

 پێداوە.

دروست کردنی بازاڕێکی کلتوری بۆ خستنەڕوی کلتوری ناوچەکە گرنگی خۆی هەیە بۆ ڕاکێشانی گەشتیار،    -5
 % ی ئاماژەیان بە گرنگی ئەم خاڵە کردوە.72.٤ڕێژەی لە 

 
 ( 2خشتەى )

 انى ناوچە شوێنەوارییەکان لە قەزاى ڕانیەفۆڕمى ڕاپرسى دەربارەی چۆنیەتى پەرەپێد
 نەخێر  بەڵێ  جۆری گرفت  ژمارە 

 ٦ 9٤ ڕاکیشان و باشکردنى ڕێگاکانى هاتوچۆ بۆ نزیک ناوچە شوێنەوارییەکان 1
 10.7 ٨9.3 فراوانکردنى ڕوبەرى دەروبەرى ناوچە شوێنەوارییەکان 2
تایبەتدروستکردنى پڕۆژەى گەشتیارى لەڕێگەى کەرتى  3  9٤.7 5.3 
 21.3 7٨.7 دروستکردنى گوندى شوێنەوارى بە مەبەستى گەشتیارى ٤
 27.٦ 72.٤ دروستکردنى بازاڕێکى کلتورى بە مەبەستى گەشتوگوزار  5

 1٨/03/2023سەرچاوە: فۆڕمى ڕاپرسى سەردانى مەیدانى :        
 

 دەرئەنجام: 
کە  -1 ناوچانەى  لەو  یەکێکە  ڕانیە  نزیکەی  قەزاى  کە  شوێنەوارى،  ناوچەى  بونى  بە  ناوچەى    ٦3دەوڵەمەندە 

 شوێنەوارى بونیان هەیە و هۆکارن بۆ ڕاکیشانى سەرنجى گەشتیاران. 
دابەشبونى جوگرافى ناوچە شوێنەوارييەكان بە جۆرێکە کە لە يەكەوە نزيكن، بێگومان ئەمەش گرنگە لەبەرئەوەى    -2

 .سەردانى چەندين ناوچەی شوێنەواری بكەن بە تێچونێكى كەم گەشتياران دەتوانن لە ماوەيەكى كەمدا
ناوچە مێژوييەكان و شوێنەوارەكانى ناوچەى توێژینەوە تايبەت نين بە چاخێكى مێژويى بەڵكو دابەشبون بەسەر   -3

 ر. چەند چاخێكى مێژویی، ئەمەش كاريگەرى ئيجابى هەيە و دەبێتە مايەى بەديهێنانى زۆرترين ئارەزوەكانى گەشتيا
شوێنەوارییەکان     -٤ ناوچە  پەرەپێدانى  چۆنیەتى  لەسەر  جەختى  تەنها  توێژینەوەیەدا  لەم  پەرەپێدان  گرفتەکانى 

کردۆتەوە بە ئامانجى پەرەپێدانى گەشتوگوزار، بە گوێرەى ئەو ڕاپرسیەى کە ئەنجام دراوە زۆترین دانیشتوان  
توچۆ و کەمى ڕوبەری فراوان لە دەوروبەرى جەختیارن لەسەر کەمى هاوکارى حکومەت و خراپى ڕێگاکانى ها 

 ناوچە شوێنەوارییەکان. 
دەوربەرى ٨9ڕێژەى    -5 لە  ناوچە گەشتیارییەکان  ڕوبەرى  کردنى  فراوان  پێیانوایە  ناوچەکە  دانیشتوانى  % ی 

 ناوچە شوێنەوارییەکان هۆکارێکە بۆ باشترکردنى ڕەوشى گەشتوگوزارى شوێنەواری. 

 ڕاسپاردە:  
ناوچە    -1 و  هەرێم  ئاستى  لەسەر  شوێنەوارییەکان  ناوچە  بۆ  پشکنین  کنەو  و  توێژینەوە  بە  زیاتر  گرنگیدانى 

خۆجێییەکان بەهۆى ئەوەى کە زۆرێک لە ناوچەکان لەسەر ئاستى هەرێمى کوردستان و قەزاى ڕانیە هەژارن لەم 
 چەشنە توێژینەوانە. 

پێویستە پڕۆژە و هەڵمەتى خستنەڕوى گرنگى گەشتوگوزارى   لە قەزاى ڕانیە وردتر لە ناوچە شوێنەوارییەکان -2
شوێنەوارى بخرێتەڕو، لە ڕێگەیەوە بتوانرێت ئەم کلتورە بڵاو بکرێتەوە کە گەشتوگوزارى مێژویى چێژى تایبەتى  

 هەیە. 
ئامانجى کۆکردنەوەى داهاتى  -3 بە  ناوچە شوێنەوارییەکان،  نزیک  لە  پرۆژەى هاوچەرخى گەشتیارى   بنیاتنانى 

 زیاتر بۆ دانیشتوانى ناوچەکە. 
تەرخان کردن و دەستنیشان کردنى جۆرى بەرهەم هێنانى بەروبومە کشتوکاڵییەکان لە سنورى ناوچەکە بە    -٤

ئامانجى دروستکردنى بازاڕێکى خۆماڵى بۆ ئەوەى لە داهاتودا ببێتە سەرچاوەیەکى باش بۆ گلدانەوەى داهات بۆ 
 دانیشتوانى ئەم ناوچەیە. 

ناوچەى  ڕاکی  -5 دروستبونى  ئامانجى  بە  قەزاکە  سنورى  شوێنەوارییەکانی  ناوچە  بۆ  گواستنەوە  ڕێگای  شانى 
گەشتیارى تازە، گرنگیدانى زیاتر بە ڕەوتى ڕاگەیاندن بە ئامانجى ناساندنى زیاتر و دەرخستنى توانا گەشتیارییەکانى  

 ناوچەکە. 

Geographical distribution of Archaeological places and how to develop them in 

Ranya district  

(a study in the geography of tourism). 
 

Azhin anwar yusif1  -  Chnar mahmood ibrahim2  -  Hushyar Ibrahim mina3 
 

Geography Department, College Humanities, University of Raparin, Rania, Kurdistan Region, 

Iraq     

Abstract : 

   Archaeological sites are considered one of the main principles of tourism provision and an 

important human resource in this research entitled Geographical distribution of archaeological 

places and how to develop them in Ranya district (a study in the geography of tourism). The aim 

is to show how archaeological areas are distributed and developed in the study area, as well as to 

highlight the problems of archaeological areas. To achieve the goal of the study, descriptive and 

analytical methods were used, along with the use of geographic information systems (Arc GIS v. 

10.8) to create maps related to the study area and the distribution of archaeological places in the 

district. The study has reached several results; there are about 63 archaeological sites in Ranya 

district that attract tourists. The geographical distribution of the archaeological places is so close 

to each other, which is important because tourists can visit several archaeological sites in a short 

time at a low cost. To develop the economy of the region and promote the tourism sector, there 

should be the construction of transportation roads to the archaeological areas in the district and 

further introduction and showing of the tourism potential in the study area. 

 

Keywords: (Archaeology, Development, Ranya District, Castle, Tourism). 

 
 
 
 
 
 
 
 
 
 
 

mailto:10.26750/Vol(9).No(1).Paper%2018


  Journal of University of Raparin            گۆڤاری زانكۆی راپەڕین          E-ISSN: 2522 – 7130    P-ISSN: 2410 – 1036 

 

[791]  

Original Article / Doi: 10.26750/Vol(10).No(2).Paper32 

 فۆڕمى ڕاپرسی توێژینەوە: 
 ناوى ناحیە: 
 ناوى گوند: 

 ژمارەى دانیشتوان: 
 جۆرى شوێنەوار کە بونى هەیە:

 

دەربارەى گرفتەکانى گەشتوگوزار لە ناوچە شوێنەوارییەکان ( 1فۆڕمى ڕاپرسى)  
 

  

 

 

 شوێنەوارییەکان لە قەزاى ڕانیە چۆنیەتى پەرەپێدانى ناوچە ( دەربارەی 2فۆڕمى ڕاپرسى )
 
 
 
 
 
 
 
 
 
 
 
 
 

 نەخێر  بەڵى  جۆرى گرفت ژمارە 
   دیارى نەکردنى شوێنى شوێنەوارى وەکو ناوچەیەکى گەشتیارى    1

   خراپى هەڵکەوتەى  شوێنى ناوچە شوێنەوارییەکان 2

   شوێنەوارییەکاننەبونى ڕوبەرى فراوان لە دەوربەرى ناوچە  3

   نەبونى پرۆژەى گەشتوگوزار هۆکارە بۆ کەمى گەشتیار ٤

   خراپى ڕێگاوبان  5

   هاوکارى نەکردنى حکومەت  ٦

   نەبونى ڕێبەرێکى گەشتیارى بۆ شوێنەوارە مێژوییەکان 7

 نەخێر  بەڵى جۆرى گرفت ژمارە 

1 
ڕاکیشان و باشکردنى ڕێگاکانى هاتوچۆ بۆ نزیک ناوچە  

   شوێنەوارییەکان 

   فراوانکردنى ڕوبەرى دەروبەرى ناوچە شوێنەوارییەکان  2

   دروستکردنى پڕۆژەى گەشتیارى لەڕێگەى کەرتى تایبەت   3

   دروستکردنى گوندى شوێنەوارى بەمەبەستى گەشتیارى  ٤

   دروستکردنى بازاڕێکى کلتورى بەمەبەستى گەشتوگوزار   ٦

 : سەرچاوە 
 

کۆپنهاگن، سەرپەرشتیار لە هەڵکۆڵین (، مامۆستا لە بەشی شوێنەواری زانکۆی  2015-2012سکوڵ بول، تیم بواس )
 و توێژینەوە لە گردی باب و کوڕ. 

(،  200٦-1957(، شیکردنەوەیەکى شوێنى بۆ دابەشبونى دانیشتوان لە قەزاى ڕانیە)2009احمد، پشتیوان شفیق )
کۆیە، کۆلێژی زانستە کۆمەڵایەتییەکان، بەشی جوگرافیا. ماستەرنامە، زانکۆی   

جێسیکا   ناوچە 2012)جیراد،  ڕوپێوکردنی  سەرپەرشتیاری  و  لۆڤەر  مۆزەخانەی  لە  شوێنەوارناس   ،)
 شوێنەوارییەکانی پارێزگای سلێمانی. 

 (، ڕانیە. ٤3(، کۆناسن کۆنترین شاری دەڤەری ڕاپەڕین، گۆڤاری شمشارە، ژمارە )200٨باوەیلی، حاجی غەفوری) 

 (، سلێمانی. 7بە بەها، گۆڤاری ڕانیە، ژمارە) (، بیتوێن خاکی دێرین و200٤قەرەداغی، ڕافیدە عبداللە) 

ڕانیە   قەزای  ناحیەی سەرکەپکانی سنوری  لە  بێتکار  ئەشکەوتی  لە  و پشکنینی شوێنەواری  کنە  و  کار  ڕاپۆرتی 
 . 2013لەلایەن تیمی شوێنەوارناسی فەڕەنسی لە پاییزی 

ای ڕانیە و ڕەهەندەکانی پەرەپێدانیان،  (، شیکردنەوەی شوێنیی نشینگە دێهاتییەکانی قەز2017مەهدی، سیروان محمد)
 نامەی ماستەر، بڵاونەکراوە، کۆلێژی زانستە مرۆڤایەتییەکان، زانکۆی ڕاپەڕین. 

 (، سلێمانی. 7(، سەرەتایەک بۆ مێژوی ڕانیە، گۆڤاری ڕانیە، ژمارە)200٤زادە، کامەران بابان)

(، جوگرافیطططای پەرەپێطططدان )چەمطططک 2022حسطططن)مصطططوفی، فا مطططة قطططادرا بێسطططتون احمطططد حسطططین، سطططاکار محمطططد 
 ، هەولێر. 2و ئامانج و ڕەهەندەکانی(، چاپخانەی هێڤی 

عبدالرحمن) هەڵبەست  قەزای  2012تۆفیق،  لە  گەشتوگوزاری  چالاکی  گەشەپێدانی  جوگرافییەکانی  توانستە   ،)
 لێر. مێرگەسۆر، نامەی ماستەر، بڵاونەکراوە، کۆلێژی ئەدەبیات، زانکۆی سەڵاحەددین، هەو

( توێژینەوەیەکی مێژوییە لە بارودۆخی )سیاسی، کارگێڕی، کۆمەڵایەتی،  1991-195٨(، ڕانیە )2017حمە، هانا علی)
 ڕۆشنبیری و ئابوری(، ناوەندی سارا، سلێمانی. 

، نەخشەی   Gis(، هۆبەی  ٢٠٢٣حکومەتی هەرێمی کوردستان، وەزارەتی پلاندانان، بەڕێوەبەرایەتی ئاماری سلێمانی)
 هەرێمی کوردستان و پارێزگای سلێمانی و قەزای ڕانیە، بڵاونەکراوە.

 (، موبعة الحکومیة، بغداد.1970المدیریة الأثار العامة الموقع الأثریة في العراق)

 (، العراق الشمالي، موبعة النهار، بغداد. 195٨دفتر، محمد هادیا عبداللە حسن)

 

MISSION ARCHEOLOGIQUE FRANCAISE DU GOUVERNORAT DE SOULAIMANIAH, Territorial 
dynamics in Northern Mesopotamia from palaeolithic to modern times, Report on the Spring Mission 
28 February- 15 March 2013. 

